
អ្វីមានក្នុងមគ្គទេសក៍នេះ?

ពេលមន្ត្រីសង្គមកិច្ច DCF ទាក់ទងអ្នក អ្នកអាចមានអារម្មណ៍ជ្រួលច្របល់ ហើយព្រួ

យបារម្ភអំពីអ្វីអាចកើតឡើង។ យើងសង្ឃឹមថាមគ្គទេសក៍នេះនឹងជួយអ្នកឲ្យយល់

កាន់តែច្បាស់៖

•	 អ្វីត្រូវរំពឹង នៅពេល DCF ទាក់ទងអ្នក;

•	 របៀបដែល DCF អាចជួយអ្នក និង គ្រួសាររបស់អ្នក;

•	 សិទ្ធិរបស់អ្នក នៅពេល DCF ជាក់ពាក់ព័ន្ធជាមួយគ្រួសាររបស់អ្នក; និង

•	 កន្លែងដែលអ្នកអាចរកការគាំពារសម្រាប់គ្រួសាររបស់អ្នក។

អ្វីជា DCF?
ក្រសួងកុមារ និង គ្រួសារនៃរដ្ឋម៉ាសាជូសេត (Department of Children and 
Families - DCF) គឺជាភ្នាក់ងាររដ្ឋដែលទទួលខុសត្រូវចំពោះការការពារកុមារ ព្រម
ទាំងធានាថាពួកគេមានសុវត្ថិភាព និង មានការថែទាំល្អ។ DCF ប្តេជ្ញាគាំពារកុមារ 
និង ពង្រឹងគ្រួសារ។

DCF ទទួលស្គាល់ថាការធ្វើជាឪពុកម្តាយប្រហែលជាការងារដ៏លំបាកបំផុតម ួ
យចំពោះអ្នកដែលធ្លាប់ធ្វើ។ ឪពុកម្តាយខ្លះមិនមានការគាំពារដែលពួកគេត្រូវ 
ការដើម្បីធ្វើជាឪពុកម្តាយប្រកបដោយប្រសិទ្ធិភាពឡើយ ហើយពេលខ្លះ ឪព ុ
កម្តាយគ្រប់រូបត្រូវការជំនួយរបស់អ្នកដទៃចំពោះការថែទាំកូនពេញវ័យ។ 
ឪពុកម្តាយខ្លះអាចនៅតែឯង និង ដោយគ្មាននរណាម្នាក់ត្រូវទៅរក 
នៅពេលពួកគេហត់នឿយ ឬ មិនដឹងថាត្រូវធ្វើអ្វី។ ពេលខ្លះ ឪពុកម្តាយធ្វើ 
ការលំបាកដើម្បីចិញ្ចឹមនិង រកទីលំនៅឲ្យកូនរបស់ពួកគេ ហើយជួបនូវភា 
ពតប់ប្រមល់ដែលធ្វើឲ្យការថែទាំកូនរបស់ពួកគេមានភាពលំបាក។

ហេតុអ្វី DCF នឹងទាក់ទងខ្ញុ?ំ
នៅម៉ាសាជូសេត ពេលនរណាម្នាក់សង្ស័យថាកុមារត្រូវបានរំលោភបំពាន ឬ 
ធ្វេសប្រហែស ពួកគេអាចរាយការណ៍អំពីស្ថានភាពនោះទៅ DCF។ អ្នកខ្លះ 
ដូចជាវេជ្ជបណ្ឌិត, គ្រូបង្រៀន និង បុគ្គលិកថែទាំកុមារ ត្រូវបានតម្រូវដោយ 
ច្បាប់ឲ្យរាយការណ៍នូវការព្រួយបារម្ភរបស់ពួកគេទៅក្រសួង។ អត្តសញ្ញាណ 
របស់បុគ្គលដែលធ្វើសេចក្តីរាយការណ៍នោះមិនអាចបង្ហាញបានឡើយ។ 
ប្រសិនបើ DCF ទទួលសេចក្តីរាយការណ៍ថានរណាម្នាក់ជឿថាកូនរបស់អ្នកត្រូវបា
នរំលោភបំពាន ឬ ធ្វេសប្រហែស ពួកគេត្រូវបានតម្រូវដោយច្បាប់ឲ្យតបត។ 
ពេលបានទទួលសេចក្តីរាយការណ៍ មន្ត្រីសង្គមកិច្ច DCF មកផ្ទះរបស់អ្នកដើម្បីសិ
ក្សាបន្ថែមអំពីគ្រួសាររបស់អ្នក និង សម្រេចថាតើត្រូវការជំនួយណាមួយដែរឬទេ។

តើខ្ញុំអាចប្រាកដថាអ្នកមកនោះពិតជាមន្ត្រី DCF ដូចម្តេច?
មន្ត្រីសង្គមកិច្ច DCF គ្រប់រូបមានអត្តសញ្ញាណសម្គាល់របស់រដ្ឋ។ អ្នកទទ ួ
លសិទ្ធិក្នុងការពិនិត្យមើលអត្តសញ្ញាណនេះ ពេលពួកគេមកផ្ទះរបស់អ្នក។

អ្វីកើតឡើង នៅពេល DCF មកផ្ទះរបស់ខ្ញុ?ំ
DCF ធ្វើ “ការស៊ើបអង្កេត” នៅពេលសេចក្តីរាយការណ៍នោះគឺអំពីការរំលោភបំពាន 
ឬ ការធ្វសប្រហែសធ្ងន់ធ្ងរ។ DCF ធ្វើ “ការវាយតម្លៃដំបូង” នៅពេលមានការចោទ
ប្រកាន់មិនសូវធ្ងន់ធ្ងរ។ “ការស៊ើបអង្កេត” ឬ “ការវាយតម្លៃដំបូង” ត្រូវបានធ្វើឡើ
ងដើម្បីសម្រេចថាតើកូនរបស់អ្នកមានសុវត្ថិភាពដែរឬទេ ហើយសេវាអ្វីដែលអាច
ត្រូវការដើម្បីជួយគាំពារអ្នក និង គ្រួសាររបស់អ្នកដើម្បីផ្តល់តាមសេចក្តីត្រូវការរប
ស់គេ។

មន្ត្រីសង្គមកិច្ចចង់ជួប និង និយាយជាមួយមនុស្សគ្រប់រូបនៅក្នុងគ្រួសារ 
រួមបញ្ចូលទាំងកុមារ។ អ្នកអាចអញ្ជើញមិត្ត ឬ សាច់ញាតិគាំពារឲ្យនៅជា 
មួយអ្នក។ ក្នុងអំឡុងពេលមកសួរ អ្នកនឹងដឹងថាអ្វីដែលត្រូវបានរាយការណ៍ 
ហើយអ្នកអាចប្រាប់អំពីអារម្មណ៍ និង គំនិតរបស់អ្នកអំពីសេចក្តីរាយការណ៍នោះ។ 
មន្ត្រីសង្គមកិច្ចអាចសួរឈ្មោះរបស់គ្រូបង្រៀនកូនអ្នក, ពេទ្យកុមារ, 
អ្នកប្រឹក្សានៅសាលារៀន ឬ មនុស្សផ្សេងទៀតដែលស្គាល់អ្នក និង កូនរបស ់
អ្នក។ អាចក៏អាចផ្តល់ជូនមន្ត្រីនោះនូវឈ្មោះរបស់មនុស្សដែលអ្នកចង់ឲ្យគេព ិ
ភាក្សាជាមួយផងដែរ។ ការមកសួរ និង កិច្ចសម្ភាសទាំងនេះត្រូវតែបញ្ចប់ក្ន ុ
ងរយៈពេល 5-15 ថ្ងៃធ្វើការ។

តើ DCF ចែករំលែកព័ត៌មានគ្រសួាររបស់ខ្ញុជំាមួយអ្នកដទៃផ្សេងទៀតឬទេ?
DCF ត្រូវបានតម្រូវដោយច្បាប់ឲ្យរក្សាព័ត៌មានអំពីគ្រួសាររបស់អ្នកដោយសម្ងាត់។ 
ព័ត៌មានត្រូវបានចែករំលែកដោយសារមូលហេតុមួយចំនួនតូចប៉ុណ្ណោះ។ 
ឧទាហរណ៍ DCF ត្រូវបានតម្រូវដោយច្បាប់ឲ្យជូនដំណឹងមេធាវីក្នុងសង្កាត់  
និង ប៉ូលីស ប្រសិនបើសេចក្តីរាយការណ៍អំពីគ្រួសាររបស់អ្នកពាក់ព័ន្ធនឹងការរ ំ
លោភបំពាន ឬ ការកេងប្រវ័ញ្ចខាងផ្លូវភេទ, របួសធ្ងន់ធ្ងរ, របួសដល់រាងកាយ ឬ 
មរណភាពរបស់កូនអ្នក។ ប្រសិនបើសវនាការតុលាការត្រូវធ្វើឡើងអំពីឧប្បត្តិហេតុ 
ឬ អំពីសិទ្ធិព្យាបាលរបស់កូនអ្នក ព័ត៌មានអំពីគ្រួសាររបស់អ្នកអាច និង ប្រហែល
ជាត្រូវបានប្រើក្នុងតុលាការ។ និយោជកដែលជ្រើសរើសតំណែងដែលមានទ ំ
នាក់ទំនងដោយផ្ទាល់ជាមួយកុមារអាចស្នើនូវការពិនិត្យសាវតាជាមួយ DCF។ 
ព័ត៌មានអំពី “ការវាយតម្លៃដំបូង” នឹងមិនចែករំលែកជាមួយនិយោជកនាព 
េលអនាគតដែលអាចធ្វើការពិនិត្យសាវតានោះឡើយ។

អ្វីកើតឡើងនៅពេលបញ្ចប់អំឡុងពេល 15 ថ្ងៃ?
DCF នឹងសរសេររបាយការណ៍ដែលសង្ខេបនូវអ្វីដែលមន្ត្រីសង្គមកិច្ចបានសិក្សាពីអ្ន

ក ឬ មនុស្សដទៃដែលគាត់បានពិភាក្សាជាមួយ។ DCF ក៏នឹងផ្ញើជូនអ្នកផងដែរនូវ

លិខិតដែលថ្លែងអំពីចំណុចមួយនៃចំណុចពីរខាងក្រោម៖

1.  �“ការស៊ើបអង្កេត” គឺ “គ្មានអ្វីគាំទ្រ” ឬ “ការវាយតម្លៃដំបូង” បានបង្ហាញ 
“ការព្រួយបារម្ភតិចតួច ឬ គ្មាន”។ សំណុំរឿងនេះនឹងមិនបើកឡើយ 
ហើយការទៅសួររបស់ DCF នឹងបញ្ឈប់។ អ្នកមិនត្រូវធ្វើអ្វីផ្សេងទៀតឡើយ។ 
ទោះជាយ៉ាងនេះក្តី ប្រសិនបើអ្នកចង់បានសេវាសម្រាប់គ្រួសាររបស់អ្នក 
អ្នកអាចសុំឲ្យ DCF បើក “សំណុំរឿងស្ម័គ្រចិត្ត”។

ឬ

2.  �“ការស៊ើបអង្កេត” គឺ “ត្រូវបានគាំទ្រ” ឬ “ការវាយតម្លៃដំបូង” នោះ បង្ហាញ 
“ការព្រួយបារម្ភមានព័ស្តុតាង”។ DCF អាចបើកសំណុំរឿងដើម្បីឲ្យប្រាកដ 
ថាតម្រូវការរបស់កូនអ្នកត្រូវបានបំពេញ ហើយដែលថាគ្រួសាររបស់អ្នក 
ទទួលសេវាដែលអ្នកត្រូវការដើម្បីរក្សាឲ្យកូនរបស់អ្នកមានសុវត្ថិភាព។

មគ្គទ
េស

ក៍ស
ម

្រាប់គ
្រួស

ារ

ក្រសួងកុមារ និង គ្រសួារនៃរដ្ឋម៉ាសាជូសេត

សេវាការពារកុមារ



ចុះប្រសិនបើ DCF បើកសំណុំរឿងសម្រាប់គ្រួសាររបស់ខ្ញុ?ំ
ពេលសំណុំរឿង DCF ត្រូវបានបើកសម្រាប់គ្រួសាររបស់អ្នក មន្ត្រីសង្គមកិច្ចនឹងពិ
ភាក្សាជាមួយអ្នកឲ្យសិក្សាបន្ថែមអំពីចំណុចខ្លាំង និង តម្រូវការរបស់អ្នក ព្រមទាំង
ការគាំពារអ្វីអាចមានប្រយោជន៍ចំពោះអ្នក និង កូនរបស់អ្នក។ មន្ត្រីនោះអាចជាម
ន្ត្រីសង្គមកិច្ចតែមួយដែលអ្នកបានជួបពីមុន ឬ អាចជាមន្ត្រីសង្គមកិច្ចថ្មី។ 
ដោយការសហការគ្នា អ្នក និង មន្ត្រីសង្គមកិច្ចនឹងសម្រេចលើ “គម្រោងសេវា” 
សម្រាប់គ្រួសាររបស់អ្នក។ គម្រោងនេះនឹងរាយសេវាដែល DCF នឹងផ្តល់ជូនអ្នក 
និង កូនរបស់អ្នក។ វាក៏នឹងពណ៌នានូវអ្វីដែលអ្នក, កូនរបស់អ្នក និង DCF ត្រូវធ្វើ
ដើម្បីជួយគ្រួសាររបស់អ្នកផងដែរ។ គោលបំណងនៃគម្រោងនេះគឺដើម្បីពង្រឹងគ្រួ
សាររបស់អ្នក និង រក្សាកូនរបស់អ្នកឲ្យមានសុវត្ថិភាព និង សន្តិសុខ។ អ្នកគួរជាប់
ពាក់ព័ន្ធក្នុងការបង្កើតគម្រោងសេវា និង គួរប្រាកដថាអ្នកដឹងអ្វីដែលបានរួមបញ្ចូ
លពេលអ្នកចុះហត្ថលេខាលើវា។

តើគម្រោងសេវាជាមួយ DCF អាចជួយគ្រួសារខ្ញុំដូចម្តេច?
មន្ត្រីសង្គមកិច្ច DCF នឹងជួយអ្នករៀបគម្រោងអ្វីដែលអ្នកត្រូវការដើម្បីធ្វើ 
ឲ្យគ្រួសាររបស់អ្នកខ្លាំងឡើង។ ពេលខ្លះ ការគាំពារពីមិត្ត និង សាច់ញាតិ 
ព្រមទាំងធនធានសហគមន៍ផ្សេងទៀត ដូចជា កន្លែងផ្តល់ចំណីអាហារ និង 
ការថែទាំកុមារ អាចជាអ្វីទាំងអស់ដែលត្រូវការដើម្បីជួយអ្នកក្នុងអំឡុងពេលព ិ
បាកនេះ។ អាស្រ័យលើអ្វីដែលគ្រួសាររបស់អ្នកត្រូវការ DCF អាចភ្ជាប់អ្នកទៅ 
មនុស្សក្នុងសហគមន៍របស់អ្នកដែលផ្តល់សេវាគាំពារ។ ឧទាហរណ៍ខ្លះមាន 
ជំនួយឪពុកម្តាយ, ជំនួយគ្រួសារ, កម្មវិធីចិញ្ចឹមគ្រួសារ, ថ្នាក់រៀនភាសាអង់គ្លេស, 
ការប្រឹក្សា, កម្មវិធីសម្រាប់ក្មេងជំទង់មានគភ៌ និង សេវាដទៃទៀតជាច្រើន។ គ្រួសា
រដែលថ្មីចំពោះប្រទេសនេះអាចត្រូវបានភ្ជាប់ទំនាក់ទំនងជាមួយមនុស្សដែលមាន
សាវតាវប្បធម៌ និង ភាសារួមគ្នា។ ប្រសិនបើអ្នកមានកូនដែលមានអាយុតិចជាង 
៣ ឆ្នាំ គម្រោងរបស់អ្នកនឹងរួមបញ្ចូលការយោងទៅ “កម្មវិធីអន្តរាគមន៍ដំបូង”។ 
កម្មវិធីទាំងនេះជួយកូន និង គ្រួសាររបស់អ្នកកំណត់នូវតម្រូវការពិសេសទាំងឡា
យដែលកុមារអាចមាន និង ផ្តល់សេវាដើម្បីមើលថាតើបានបំពេញតម្រូវការនោះដែ
រឬទេ។ និយោជិតពីកម្មវិធីអន្តរាគមន៍ដំបូងនឹងទាក់ទងអ្នកឲ្យរៀបគម្រោងនេះ។

សេវាផ្សេងទៀតអាចជាការប្រឹក្សាខាងគ្រឿងញៀន និង ជាតិស្រវឹង, ជម្រកអា 
សន្ន ឬ ការយោងទៅកន្លែងព្យាបាលការប្រើគ្រឿងញៀន។ គម្រោងរបស់គ្រួសា 
រអ្នកនឹងរាយនូវសេវាដែលអ្នកនឹងទទួល ព្រមទាំងផ្នែកដែលអ្នកនឹងទទួលយក 
ក្នុងការធ្វើឲ្យគម្រោងនេះដំណើរការ។ ឧទាហរណ៍ DCF អាចបង់ប្រាក ់
សម្រាប់ការថែទាំកូន ហើយអ្នកអាចទទួលខុសត្រូវក្នុងការនាំកូនរបស់អ្នកទៅ 
និង ពីកន្លែងនៃកម្មវិធីនោះរាល់ថ្ងៃ។

តើកូនរបស់ខ្ញុំនឹងនាំចេញពីផ្ទះរបស់ខ្ញុ?ំ
ជាធម្មតា ចម្លើយចំពោះសំណួរនេះគឺ ទេ។

គោលបំណងរបស់ DCF គឺត្រូវរក្សាកូនរបស់អ្នកនៅផ្ទះ និង គាំពារគ្រួសារ 
ដូច្នេះគ្រប់គ្នាមានសុវត្ថិភាព និង សុខភាពល្អ។ ទោះជាយ៉ាងនេះក្តី ប្រសិន 
បើកូនរបស់អ្នកស្ថិតក្នុងស្ថានភាពគ្រោះថ្នាក់ភ្លាមៗ DCF ស្នើសុំការយល់ព្រ 
មពីតុលាការឲ្យនាំគេចេញពីផ្ទះ។ ការណ៍នេះអាចកើតឡើង ប្រសិនបើកុមា 
រនោះត្រូវបានរំលោភបំពានខាងផ្លូវភេទ, រំលោភបំពានដល់រាងការយធ្ងន់ធ្ងរ  
ឬត្រូវបានធ្វេសប្រហែលធ្ងន់ធ្ងរដោយនរណាម្នាក់នៅក្នុងផ្ទះ។ ប្រសិនបើកុមារ 
ម្នាក់ត្រូវនាំចេញពីផ្ទះដើម្បីការពារ DCF នឹងធ្វើការជាមួយឪពុកម្តាយដើម្បីរក 
កន្លែងលំនៅ “សាច់ញាតិ”។ នេះគឺជាសមាជិកគ្រួសារ ឬ មិត្តភក្តិដែលអាចផ្ត 
ល់ផ្ទះដ៏មានសុវត្ថិភាព ក្នុងពេលដោះស្រាយបញ្ហា។ ប្រសិនបើកន្លែងលំនៅរ 
បស់សាច់ញាតិមិនមានទេ កិច្ចខំប្រឹងប្រែងទាំងអស់នឹងធ្វើឡើងដើម្បីរកផ្ទះ 
ចិញ្ចឹមក្នុងសហគមន៍តែមួយ។ គោលបំណងបន្ទាប់គឺត្រូវធ្វើឲ្យផ្ទះរបស់គ្រ ួ
សារនោះមានសុវត្ថិភាព រួចហើយបញ្ជូនកុមារនោះត្រឡប់ទៅផ្ទះរបស់គេវិ 
ញឲ្យបានកាន់តែឆាប់តាមដែលអាចធ្វើបាន។

អ្វីជាសិទ្ធិរបស់ខ្ញុំក្នុងនាមជាឪពុកម្តាយដែលជាប់ពាក់ព័ន្ធជាមួយ DCF?
អ្នកមានសិទ្ធិក្នុងការ៖

•	 និយាយជាមួយមេធាវី ឬ ឲ្យនរណាម្នាក់នៅជាមួយអ្នកគ្រប់ពេល។ ប្រសិនបើ 
DCF នាំសំណុំរឿងនេះទៅតុលាការ ហើយអ្នកមិនអាចបង់ថ្លៃមេធាវី 
ចៅក្រមនឹងចាត់តាំងម្នាក់ជូនអ្នក។

•	 អញ្ជើញមិត្ត ឬ សាច់ញាតិគាំពារឲ្យនៅជាមួយអ្នក នៅពេល DCF មកសួរ។

•	 សួរ និង ទទួលចម្លើយចំពោះសំណួរដែលអ្នកអាចមានអំពីអ្វីកំពុងកើតឡើងចា
ប់តាំងពីពេលរាយការណ៍ដល់ចុងបញ្ចប់នៃការជាប់ពាក់ព័ន្ធរបស់ DCF។ ប្រសិ
នបើអ្នកជាឪពុកម្តាយដែលរស់នៅក្រៅផ្ទះ សិទ្ធិរបស់អ្នកអាចខុសពីនេះ។ 
សូមហៅទូរស័ព្ទទៅ ការិយាល័យតំបន់របស់ DCF ដើម្បីស្វែងយល់បន្ថែម។

•	 ទទួលដំណឹងជាលាយលក្ខណ៍អក្សរអំពីសេចក្តីសម្រេចរបស់ក្រសួងនៅពេលប
ញ្ចប់នៃការវាយតម្លៃ ឬ ការស៊ើបអង្កេត 15 ថ្ងៃ។

ចុះប្រសិនបើខ្ញុំមិនយល់ព្រមជាមួយសេចក្តីសម្រេចរបស់ DCF?
ដំបូង សូមប្រាប់មន្ត្រីសង្គមកិច្ចបម្រើអ្នក និង អ្នកមើលការខុសត្រូវរបស់មន្ត្រីនោះ
ថាអ្នកមិនយល់ព្រមជាមួយសេចក្តីសម្រេចនោះ។ បន្ទាប់មក សូមសរសេរលិខិត
ដែលថ្លែងអំពីការមិនយល់ព្រមរបស់អ្នក និង ព័ត៌មានដែលអ្នកឃើញ។ 
ផ្ញើលិខិតនោះទៅមន្ត្រី និង អ្នកមើលការខុសត្រូវ ហើយសុំឲ្យបន្ថែមវាទៅក្នុងឯក
សាររបស់អ្នក។

ប្រសិនបើអ្នកជឿថា DCF មិនធ្វើតាមបទបញ្ជារបស់ខ្លួនក្នុងការសម្រេចថារបាយកា
រណ៍នៃការរំលោភបំពាន ឬ ការធ្វេសប្រហែសនោះគឺ “ត្រូវបានគាំទ្រ” 
បន្ទាប់ពីការស៊ើបអង្កេត អ្នកអាចស្នើ “សវនាការយុត្តិធម៌”។ សំណើនេះ 
ត្រូវតែប្រគល់ក្នុងពេល 30 ថ្ងៃបន្ទាប់ពីអ្នកទទួលសេចក្តីជូនដំណឹងអំពីសេ 
ចក្តីសម្រេចរបស់ DCF។ សម្រាប់ព័ត៌មានលម្អិត ឬ ជំនួយក្នុងការបំពេញ 
សំណើសវនាការយុត្តិធម៌ សូមហៅទូរស័ព្ទទៅលេខ (617) 748-2030។

ប្រសិនបើមានសេចក្តីសម្រេច ឬ អំពើដទៃទៀតដែលអ្នកមិនយល់ព្រម រួមបញ្ចូល
ទាំងសេចក្តីសម្រេចបន្ទាប់ពីការវាយតម្លៃដំបូង ឬ គម្រោងសេវា អ្នក អាចចាប់ផ្តើម 
“ដំណើរការសាទុក្ខ” ដោយការផ្ញើបណ្តឹងជាលាយលក្ខណ៍អក្សរក្នុងរយៈពេល  
30 ថ្ងៃ។ អ្នកនឹងត្រូវពណ៌នានូវសេចក្តីសម្រេច ឬ ការប្រតិបត្តិ ព្រមទាំងម ូ
លហេតុដែលអ្នកកំពុងប្តឹង, កាលបរិច្ឆេទដែលវាបានកើតឡើង និង ថែម 
ព័ត៌មានដទៃដែលគាំទ្របណ្តឹងរបស់អ្នក។ សម្រាប់ព័ត៌មានលម្អិត ឬ 
ជំនួយក្នុងការបំពេញសាទុក្ខ សូមហៅទូរស័ព្ទទៅ (617) 748-2030។

សំឡេងរបស់ឪពុកម្តាយ...
ខ្ញុំដឹងថាការមកសួររបស់មន្ត្រី DCF 
ដើម្បីពិភាក្សាអំពីគ្រួសាររបស់ខ្ញុំអា
ចពិបាក។ ដោយគ្មានដំណឹងអាច
ធ្វើឲ្យអ្នកភ័យខ្លាច, ជ្រួលច្របល់ 
ឬ ពេលខ្លះ ខឹង។ ខ្ញុំសង្ឃឹមថាម
គ្គទេសក៍នេះនឹងឆ្លើយនូវសំណួរ
ខ្លះរបស់អ្នក និង ឲ្យអ្នកដឹងថាមា
នមនុស្សនៅទីនេះដែលអាចជួយ 
នៅពេលអ្នកត្រូវការវា។



សម្រាប់ព័ត៌មានបន្ថែមអំពីការ 
រាយការណ៍ការរំលោភបំពាន 
និង/ឬ ការធ្វេសប្រហែសលើកុមារ

	 សម្រាប់ព័ត៌មានទូទៅ ឬ •	
ដើម្បីរកការិយាល័យតំបន់ DCF 
www.mass.gov/dcf

	 ខ្សែទូរស័ព្ទផ្ទាល់រាយការណ៍កុ •	
មារកំពុងមានហានិភ័យ៖ 
1-800-792-5200

	•	 DCF Ombudsman៖  	
617-748-2444 	
(9-5pm, ថ្ងៃធ្វើការ) សម្រាប ់
សំណួរអំពីកម្មវិធីភ្នាក់ងារ, 
គោលការណ៍ ឬ ការផ្តល់សេវា។

លិច
Pittsfield	 413-236-1800•	
Greenfield	 413-775-5000 •	
Holyoke	 413-493-2600  •	
�Van Wart Center	 413-205-0500 	•	
E. Springfield
Springfield	 413-452-3200 •	

កណ្តាល
Leominster	 978-353-3600 •	
Whitinsville	 508-929-1000 •	
Worcester, East & West	 508-929-2000•	

ឦសាន
Lowell	 978-275-6800•	
Lawrence	 978-557-2500•	
Haverhill	 978-469-8800•	
Cape Ann, Salem	 978-825-3800•	
Lynn	 781-477-1600•	

មេត្រូ
Malden	 781-388-7100•	
Framingham	 508-424-0100•	
Cambridge, Somerville	 617-520-8700•	
Arlington	 781-641-8500•	
Coastal/S. Weymouth	 781-682-0800•	

អាគ្នេយ៍ 
Taunton/Attleboro	 508-821-7000•	
Brockton	 508-894-3700•	
Fall River	 508-235-9800•	
New Bedford	 508-910-1000•	
Cape Cod & Islands	 508-760-0200•	
Plymouth	 508-732-6200•	

បូស្តុន
Hyde Park	 617-363-5000•	
Dimock Street, Roxbury	 617-989-2800•	
Park Street, Dorchester	 617-822-4700•	
Chelsea	 617-660-3400•	

បញ្ជីរាយការិយាល័យតំបន ់DCF

ចុះប្រសិនបើខ្ញុំមិនចង់ឲ្យមន្ត្រីសង្គមកិច្ចវាយតម្លៃគ្រួសាររបស់ខ្ញុំ?
អ្នកមានសិទ្ធិបដិសេធក្នុងការអនុញ្ញាតឲ្យ DCF មកផ្ទះរបស់អ្នក។ យើងដឹងថាវាលំ
បាកដូចម្តេចក្នុងការឲ្យភាពឯកជននៃផ្ទះរបស់អ្នកបើកចំហរចំពោះនរណាម្នាក់ដែ
លអ្នកមិនស្គាល់។ ទោះជាយ៉ាងនេះក្តី នៅពេលបានទទួលសេចក្តីរាយការណ៍អំពី
ការរំលោភបំពាន ឬ ការធ្វេសប្រហែស DCF ត្រូវបានតម្រូវដោយច្បាប់ឲ្យជួបឪពុក
ម្តាយ និង កុមារទាំងអស់នៅក្នុងផ្ទះ។

ការព្រួយបារម្ភរបស់យើងគឺត្រូវប្រាកដថាកូនរបស់អ្នកមានសុវត្ថិភាព។ 
ប្រសិនបើគ្រួសាររារាំងមន្ត្រីសង្គមកិច្ចពីការមកសួរ DCF ប្រហែលជាត្រូវស្វែ 
ងរកជំនួយពីប៉ូលីស ឬ តុលាការដើម្បីពិនិត្យសុវត្ថិភាពរបស់កុមារ។ យើងជឿថា 
ដោយការសហការគ្នា យើងអាចដោះស្រាយបញ្ហាបាន និង បង្កើតភាពរឹង 
ម៉ាំនៃគ្រួសាររបស់អ្នក ដូច្នេះ គ្រប់គ្នាមានសុវត្ថិភាព និង សុខភាពល្អ។

នរណាទៀតអាចជួយខ្ញុំពេលខ្ញុំមានសំណួរ ឬ ត្រូវការការគាំពារ?
អ្នកអាចទាក់ទងការិយាល័យ Ombudsman ដើម្បីឆ្លើយសំណួរអំពី DCF និង 
ការឆ្លើយតបនឹងការព្រួយបារម្ភដែលអ្នកអាចមាន។ បុគ្គលិក Ombudsman 
អាចផ្តល់ព័ត៌មានទាក់ទងនឹងជំហានសមស្របដែលអ្នកអាចធ្វើដើម្បីថ្លែងអំព ី
បញ្ហា ឬ បញ្ជូនអ្នកទៅប្រភពជំនួយ ឬ ព័ត៌មានបន្ថែម។ សូមហៅទូរស័ព្ទ 
ទៅលេខ (617) 748-2444។

សំឡេងរបស់ឪពុកម្តាយ...
ខ្ញុំពិតជាមិនបានចូលរួមពាក់ព័ន្ធនៅពេលចាប់ផ្តើម។ ខ្ញុំមានអារម្មណ៍ថាពួកគេ
កំពុងនិយាយជាន់លើក្បាលរបស់ខ្ញុំ ហើយខ្ញុំបានប្រាប់មន្ត្រីបម្រើខ្ញុំថាតើខ្ញុំមា
នអារម្មណ៍ដូចម្តេច។ យើងបានរកឃើញដំណោះស្រាយជាមួយជំនួយក្ន ុ
ងការយកកូនខ្ញុំមកវិញ។ ខ្ញុំបានទៅរកក្រុមគាំពារឪពុកម្តាយ និង បានរៀ 
នអំពីរបៀបនិយាយប្រាប់ខ្លួនខ្ញុំ។ ខ្ញុំបានរកឃើញថា ខ្ញុំអាចឲ្យអ្នកដទៃដឹងថា 
ខ្ញុំត្រូវការជំនួយ។ ខ្ញុំបានធ្វើការជាមួយអ្នកជំនួយគ្រួសារដែលជាអ្នកធ្លាប់ញៀ
នពីមុនផងដែរ តែលែងញៀនក្នុងពេល 13 ឆ្នាំហើយ។ នាងបានប្រាប់ខ្ញុំថាកូន
របស់ខ្ញុំត្រូវការនៅជាមួយខ្ញុំ និង ថាខ្ញុំមិនគួរលះបង់ឡើយ។ ខ្ញុំត្រូវរៀនបន្ថែ 
មពីរបៀបភ្ជាប់ទំនាក់ទំនងជាមួយកូនរបស់ខ្ញុំ នាងនៅក្មេងខ្ចីណាស់ពេលនា 
ងចាកចេញពីខ្ញុំ។ ខ្ញុំបានចាប់ផ្តើមមានអារម្មណ៍ល្អឡើងវិញអំពីខ្លួនខ្ញុ ំ
ហើយបានជ្រះថ្លា និង លែងញៀនក្នុងពេល 8 ឆ្នាំហើយ។ ខ្ញុំមានការងារធ្វើ 
និង ឥឡូវមានកូនរបស់ខ្ញុំនៅជាមួយខ្ញុំ ហើយខ្ញុំជាអ្នកជំនួយស្ម័គ្រចិត្តស 
ម្រាប់គ្រួសារដទៃ។

សំឡេងរបស់ឪពុកម្តាយ...
ខ្ញុំគឺជាឪពុកម្តាយ។ ខ្ញុំចង់ឲ្យបុគ្គលិកភ្នាក់ងារដឹងថា នេះមានន័យថាខ្ញុំមាន
សិទ្ធិប្រាកដមួយចំនួន។ ខ្ញុំដឹងថាវាក៏មានន័យថាខ្ញុំមានការទទួលខុសត្រូវ
ប្រាកដមួយចំនួនផងដែរ។ យោបល់ចម្បងរបស់ខ្ញុំ ដែលពិបាកនៅពេលខ្លះ 
គឺត្រូវធ្វើឲ្យការងាររបស់មន្ត្រីកាន់តែស្រួល មិនមែនកាន់តែលំបាកឡើយ 
នៅគ្រប់ពេលដែលអ្នកអាច។ ខ្ញុំសូមអរគុណនាងចំពោះទង្វើដ៏ពិសេសដូច
ជាការទិញដុំស្កដែលកូនខ្ញុំចូលចិត្តឲ្យគេ។ ខ្ញុំបានផ្តល់ជូននាងនូវព័ត៌មាន។ 
ខ្ញុំបានហៅទូរស័ព្ទទៅសាលារៀន និង អ្នកដទៃ។ រួចហើយខ្ញុំប្រាប់នាងពីអ្វី
ដែលខ្ញុំរកឃើញ។ ការណ៍នេះជួយកូនរបស់ខ្ញុំ ហើយវាជាការរំលឹកខ្ជាប់ខ្ជួន
ថាខ្ញុំគឺជាឪពុកម្តាយ។


